Y Saith Gorchymyn
[Cofiwch addasu’r eirfa a’r dafodiaith i siwtio’ch ardal]
Cefndir Beiblaidd: Exodus 20
Cymeriadau:
Dau gymeriad yn cario copi o wahanol bapurau newydd, yn dod i gyfarfod ei gilydd o wahanol gyfeiriadau.
A:
Hiya

B:
Hiya

A:
Sut ti’n cadw?

B:
Champion!

A:
Chdi?

B:
Dal i fynd!

A:
Ti di darllen y papur heddiw?

B:
Do, ges i gip arno fo’n gynharach.

A:
Be ti’n feddwl?

B:
O be?

A:
Yr headlines de! Y saith gorchymyn.

B:
Y saith gorchymyn?

A:
Ia...mae’n rhaid dy fod ti wedi clywed. Mae yna lot o ffys wedi bod ym mhob papur, a dyna’r cwbl mae pobl yn siarad amdano. Y saith gorchymyn gafodd Moses gan Dduw echdoe.

B:
Saith?

A:
Ia, saith. Na i ddarllen nhw i chdi.

 (Agor ei bapur, a troi i’r dudalen gywir - gallwch sticio’r sgript yn y papur)

Un:
Cofia gadw'r dydd Saboth yn sbesial. Mae'r seithfed diwrnod i'w gadw yn Saboth i'r ARGLWYDD. 

Dau: 

Rhaid i ti barchu dy dad a dy fam.
Tri: 

Paid llofruddio. 

Pedwar: 
Paid godinebu. 

Pump: 
Paid dwyn. 

Chwech: 
Paid rhoi tystiolaeth ffals yn erbyn rhywun. 

Saith:
Paid chwennych tŷ rhywun arall. Paid chwennych ei wraig, na'i was, na'i forwyn, na'i ychen, na'i asyn.

B:
Pa bapur sgen ti?

A:
(Enwch eich papur lleol)
B:
Mae eisiau i ti brynu papur gwell boi!
A:
Be ti’n feddwl?

B:
Mae gen i ddeg gorchymyn yn fy mhapur i!

A:
Deg? Dim ond saith gafodd Moses.

B:
Paid â malu awyr! Hen bapur newydd gwael sy gen ti! Mi gafodd Moses ddeg gorchymyn yn ôl (enwch bapur newyddion gwahanol).

A: 
Dw i’n meddwl bod y saith sy gen i’n fa’ma yn llawn digon. Na i byth edrych ar asyn drws nesa yn yr un ffordd eto ... ac mae’n rhaid i mi gofio mynd â llif y boi drws nesa yn ôl iddo fo.
B:
Dw i’n cytuno bod y saith gorchymyn yna’n dda iawn, ond mae’r tri sydd ar ôl yn bwysicach fyth!
A:
Ydyn nhw? Ti’n siŵr bod saith gorchymyn ddim yn ddigon?

B:
Gwranda, mae’r tri gorchymyn cyntaf ar goll gen ti. Dyma nhw...

(Troi i dudalen yn ei bapur newydd)
Un:
Does dim duwiau eraill i fod gen ti, dim ond fi. 

Dau:
Paid cerfio eilun i'w addoli — dim byd sy'n edrych fel unrhyw 

aderyn, anifail na physgodyn. 

Tri: 
Paid camddefnyddio enw'r ARGLWYDD dy Dduw. 

Fydda i ddim yn gadael i rywun sy'n camddefnyddio fy enw 

ddianc rhag cael ei gosbi. 
A:
Bois bach! Mae rheina yn bwysig iawn! Dw i’n mynd â’r papur yma’n ôl i’r siop, dw i eisiau fy mhres yn ôl! 

(Exit y ddau)

